
19

Orang-orang Islam di Vietnam Selatan

 Selatan Vietnam adalah sentiasa menjadi berita

yang kita baca setiap hari. Kita juga mendengarkan

utusan-utusan Islam dari daerah itu ke persidangan

yang diadakan oleh Muktamar Alam Islam pada tahun yang

lalu di Kuala Lumpur. Baru-baru ini kita mendengar pula

suara bacaan al-Qur’ān daripada orang-orang Islam Kemboja

(Indochina). Tetapi sedikit benar kita mengetahui

perihal kedudukan umat Islam di daerah-daerah Selatan

Vietnam itu.

 Selatan Vietnam terletak di sebelah selatan daripada

semenanjung Indochina yang mengandungi 65,948 batu

persegi. Penduduknya dianggarkan mengandungi 14 milion

orang dan yang terbanyaknya adalah memeluk agama Buddha. Yang

memeluk agama Islam dan Kristian tidak lebih daripada

sepuluh peratus daripada semua penduduk sekalipun

demikian tidak ada angka-angka yang tepat yang didapati mengenai

dengan penduduk Islam. Mereka hanya dijangka berada

di sana tidak melebihi daripada 100 ribu.

 Kebanyakan daripada mereka itu terdiri daripada

orang-orang Cham dan kehidupan mereka adalah sangat kecil

dan terbelakang. Sekarang kebanyakan mereka tinggal

terutamanya di sebelah selatan Anam dan di dalam Cambodia

keadaan bentuk dan bahasa mereka adalah berasal daripada

Melayu. Bahasanya adalah bercampur daripada India dan 

menerima pengaruh daripada China.

 Kebanyakan penduduk-penduduk Muslim daripada Cham ini

adalah tidak duduk setempat dan mereka bertabur

di merata-rata dan kerana itu sukarlah akan mendapati

bilangan-bilangan banyaknya mereka. Percubaan-percubaan telah dibuat

untuk menentukan banyaknya mereka di daerah-daerah itu terutamanya

di daerah-daerah yang banyak diduduki mereka. Penyiasatan itu

dapatlah dianggarkan seperti di bawah ini:

Di daerah barat

 Di daerah An Giang adalah berpenduduk sebanyak 16

ribu orang di dalam mana 90 peratus terdiri dari

Muslim Cham dan selainnya Melayu. Mereka itu

menduduki lebih daripada 8 buah kampung yang meliputi

di antara 40 dan 50 kilometer. Di sana ada terdiri

9 buah masjid tetapi tidak didapati sebuah sekolah 

pun yang teratur.

 Di bandar Tai Nan, sebuah bandar yang terletak

di sempadan Cambodia didapati di sana penduduk Cham

Muslim dan Melayu dianggarkan empat ribu orang. Di sana

tidak ada sekolah untuk mengajar anak-anak Islam dengan

agamanya. Pada tahun 1957 semua masjid didirikan

dan masjid ini dikawal oleh Jawatankuasa Masjid

Saigon.

Di daerah tengah

 Sekeliling Phan Rang, sebuah bandar di tepi pantai

orang-orang Cham menduduki tujuh buah kampung. Mereka

berada seramai 20 ribu orang. Di sana terdiri

tiga buah masjid, yang dua di antaranya adalah baru

sekali. Berhampiran dengan masjidnya di situ ada

sebuah sekolah dibina. Perbelanjaannya, terutamanya adalah

daripada orang-orang India Islam yang berada di Selatan Vietnam.

Orang-orang India Muslim dan orang-orang Ceylon Muslim

banyak membuat perniagaan dan di lain tempat di Selatan

Vietnam.

 Di sebuah bandar di tepi laut bernama Phan Tiet

didapati hidup 14 ribu orang kaum Muslimin Cham

tetapi sangat didukacitakan di sana tidak ada masjid

atau sekolah untuk mereka itu.

Ekonomi

 Kehidupan bangsa Cham di dalam ekonomi adalah

sangat terkebelakang. Kebanyakan mereka hidup jadi

pengail. Perempuan-perempuan mereka bertenun. Mereka juga

membuat bakul dan kain sarung. Sangat susah 

mendapati seseorang daripada mereka itu mempunyai

pengalaman yang tinggi di dalam mekanik, perniagaan dan

menjadi pekerja-pekerja yang berkelayakan serta sedikit

pula daripada mereka itu yang bekerja di dalam jawatan

Orang-orang haji sedang melontar di Jamrah al-‘Aqabah di Mina.

kerajaan. Mereka itu umumnya ialah orang-orang yang

miskin hidupnya dan tinggal pula di rumah-rumah yang

sempit dan kecil.

Pelajaran

 Adalah menjadi umum bahawa orang-orang Islam

Cham itu buta huruf. Di sana ada sebuah sekolah

yang bersatu dengan sekolah permulaan terletak di anjungan

Masjid Jamek di Saigon, dan sebuah sekolah di Tan Phu

(di daerah barat) dan sebuah sekolah didirikan di Ban

Lam di daerah tengah. Selain ini ada sedikit sekolah

di kampung-kampung yang tidak teratur. Guru-gurunya tidak

terlatih dan buku-bukunya tidak teratur.

 Masalah yang dihadapi oleh orang Islam

 Daripada apa yang tersebut dapat diketahui di sana

hanya ada mempunyai tiga buah sekolah Islam yang

teratur yang tentunya tidak mencukupi untuk mereka itu.

Mereka banyak melanggar dasar-dasar ajaran Islam dan

kebanyakan daripada mereka hanya bernama Islam sahaja.

Amalan-amalan agama yang dijalankan mereka adalah bercampur

aduk dengan pengaruh-pengaruh Buddha. Tetapi adalah menakjubkan

bahawa mereka dapat berasingan berkurun-kurun lamanya.

 Pelajaran Islam adalah sangat-sangat dikehendaki oleh

orang Islam di Selatan Vietnam. Mereka itu berkehendak

banyak lagi sekolah-sekolah, guru-guru yang terlatih dan

penyeru-penyeru Islam, kitab-kitab dan buku-buku bacaan sekolah

yang sama. Mereka berhajat juga kepada bantuan bagi

menghadapi kedudukan ekonomi dan sosial 

mereka. Tetapi di manakah mereka akan dapat bantuan

ekonomi yang dikehendaki mereka itu. Mereka hanya

berharap kepada saudara-suadaranya dari luar yang diharap

boleh menolong mereka itu iaitu suatu keajaiban yang

ditegakkan oleh Islam ke atas orang yang beriman.

Jika perkara ini tidak diperhatikan lambat bangat kelak

mereka akan terikut kepada pengaruh Buddha atau Kristian

jiran-jiran mereka.

 (Dipetik daripada mingguan Muslim World 

– Karachi)

Suatu pemandangan Masjid Umawi di Damsyik Syria.

